
bi mugarri 
- l978.ko Urriaren 28-an, PNV-ak 
(PSOE. PC. eta besteren laguntza-
rekin) "terrorismo"aren kontrako 
manifestazioa eratu zuen : — 
1979.ko Azaroaren 15-an, PNV-ak 
(PSOE, PC, eta besteren laguntza-
rekin) "Guardia Civil" delakoaren 
buruzagi baten aldeko manifesta-
zioa egin zuen. 

PNV-aren bidea garbi dago; eta 
bi manifestazio horiek ez dira be-
rezkuntza bat, Bataren eta bestea-
ren aldeko gertakariak ugalduz 
joango dira ondoko aste eta hilabe-
teotan; modan jarria den hizkeraz 
esateko, "sistemaren logikan" sar-
tzen baitira biak. 

Orain dela urtebete (aski litza-
teke horretarako egun haietako 
prentsa eta "burukideen" artiku-
luak irakurtzea) PNV-ak (PSOE, 
PC, eta besterekin batera) "indar-
keria guztiak" gaitzetsi nahi zituen: 
eta gudari abertzaleen ekintzak, eta 
Estaduak gerraren bitartez eraikia 
duen aparatuaren ekintzak, zaku 
berean sartzen zituen. Hau eginez, 
jakina, karlista gerrateen ondoko 
legetasuna bedeinkatu zuen PNV-
ak, beste mila bedeinkazioren ar-
tean: gudari abertzaleen ekintzak 
eta gudari abertzaleen kontrako 
ekintzak, plano berean jarri baitzi-
tuen. 

Aste honetan aurrerago joan da 
PNV-a. Aldanondo eta Mikel Arre-
giren hilketek manifestazio-dei ofi-
zialik ekarri ez badute ere (eta ma-
nifestaziodeirik ez da izan, oso 
oker ez banago), Teniente Coronel-
aren kontrako atentatuak, berriz, 
segituan, eta prentsa bidez eta tele-
bista bidez batera, PNV-aren mani-
festazio-deia ekarri du (PSOE, PC 
eta gainerantzekoen deiekin ba-
tera). Eta honek bigarren urratsa-
ren berri ematen du. 

Aldanondo gizajoa, "autono-
moa", isiltasunean joan da beti-
rako: ez zuen bere ekintza defendi-
tuko zuen organizazio sendorik. 
Haren heriotza batere garbi azaldu 
ez bada ere, borroka harmatua era-
biltzen omen zuen; eta borroka 
harmatua onartzen duen sistemarik 
ez dago. Bego. Baina Mikel Arregi 
ez zen "autonomoa", eta ez zen bo-
rroka harmatuan sartua. Eta ha-
lere, lekuko guztiek kondatu dute-
nez, hila izan da, eta arrazoi 
garbirik gabe hila. Hots, Arregi 
hau, lakuntzarra, abertzalea zen, 
eta "Herri Batasuna"ren inguru-
koa. 

Hots, PNV-a (eta gauza bera 
PSOE, PC eta gainerakoak) ez da 
manifestatzeraino mogitu. Gaitzes-
penak izan dira, bigarrenaren ka-
suan bederen; baina, prentsaren 
bidez jakin daitekeenez behintzat, 
manifestazio-deirik ez da izan Al-

danondo-ren kasuan, ez Arregi-re-
nean ere. 

Hitz batez: iaz PNV-ak zaku be-
rean ekintza harmatu guztiak sar-
tzen bazituen ere (sartzen baldin-
bazituen' bederen), aurten PNV-ak 
ez ditu zaku berean sartzen. Orain 
PNV-ak zaku berean ekintza har-
matu guztiak sartzen bazituen ere 
(sartzen baidin bazituen, bederen), 
aurten PNV-ak ez ditu zaku berean 
sartzen. Orain PNVak gudari aber-
tzaleen ekintza harmatuak konde-
natzen ditu' baina "fuerzas del or-
den"en ekintza harmatuak ez ditu 
zinez kondenatzen. Teniente Coro-
nel-aren alde atera da kalera mani-
festazioan, Aldanondo-ren alde ez; 
eta are Mikel Arregi-ren heriotza 
kondenatzeko ere ez. Gaur gudari 
abertzaleen ekintzak eta goardazo-
bilen ekintzak, ez ditu PNV-ak pa-
rean jartzen. Ez. Urriaren 28-ko 
manifestazioa bera gainditua izan 
da. Antiguako manifestazioan ez 
da uso zuririk atera. Hura joan da. 
Orain etsaia bakarra da: gudari 
abertzaleak. Eta goardazobilak bo-
rrokakide agertzen, PNV-ren ustez. 

Egoera, beraz, garbi dago. PNV-
aren ustez (eta gauza bera PSOE, 
PC eta gainerakoen ustez) ekintza 
militarrak Estaduak egin ditzake, 
eta beste inork ez. Gudari abertza-
leak terroristak dira, eta besterik 
ez. 

Egia esan, hauxe da edozein le-
kutan eta edozein erresumatan da-
goen egoera. Fraintzian, Alema-
nian, URSS-en, Txinan, Kuban, 
eta non-nahi: legetasunak onartua 
duen "demokrazi-bidea", borroka-
bide bakartzat hartzen ez duen tal-
dea, terrorista-taldea da. Noski. 

Euskadin ere bai. Hauxe da 
garbi agertzen dena. 

Baina honek ondorio larriak 
ditu; eta, dirudienez, ondorio ho-
riek azkeneraino atera ez direla 
esan liteke. 

Antiguan barrena manifestariak 
zihoazen bitartean, Patxi Zabaleta. 
Jose Antonio Urbiola eta García 
de Dios nafartar abertzaleek, beren 
zauriak eta ubeldurak erakusten zi-
tuzten Iruñean. Baina kolpe eta 
hausketa horiek legezkoak ziren, 
eta zertan protesta eginik ez ze-
goen. Zabaleta, Urbiola eta García 
de Dios, bestalde, "Euskadi"tik 
atari dira. Eta, ia egun beretan, Ga-
raikoetxeak "anakroniko"tzat sala-
tzen zuen jendaurrean Euskadi-ren 
askatasun-asmoa. Eta ez taktikaz 
bakarrik: Arregiren elizkizunetan 
Monzon zegoen, baina ez Garai-
koetxea. 

Hori guztia "logika" beren dago. 
Eta Erregea Gernikara etorriko da, 
eta Estatutua emango du ontzat. 
Eta PNV-ak azkeneko bedeinka-

zioa botako du; eta hau esango du; 
"Asunto liquidado". UCD-ak beza-
laxe. Biok ahobatez. 

Eta "asunto liquidado"tzat eman 
nahi ez dutenek, zer ikusiko dute? 
Ez da zaila asmatzen. 

Borrokabide "demokratikoak" 
onartuko dituztenak, sistemaren lo-
gikaz eta zernahi pentsatuagatik 
ere, errejionalismo burgeseren zer-
bitzari leial bihurtuko dira. 

Eta borrokabide demokratico" 
horiek onar tuko ez dituztenek, 
"euzko" legetasun burgesaren zigo-
rra ezagutuko dute: laidoa, eskar-
nioa eta heriotza barne. 

Baina galdera hau da: zinez as-
katasunaren ametsa "anakronikoa" 
ba ld in bada , e u s k a l d u n t a s u n a 
"euskeromania" baldin bada. Ipa-
rraldekoekiko batasuna lilurakeria 
baldin bada: nafartarren abertzale-
tasuna eta nafartar abertzaleen he-
riotza, Axioren eta Arregiren herio-
tza, Urbiolaren eta Garcia de Dios-
en esku hautsiak, manifestatzeko 
gaia ez badira; harmak, zuzen ala 
oker, hartu dituzten gudari abertza-
leak, errespetatu bederen egin 
behar ez badira; ekintza harmatu 
txalogarri bakarra, Estaduarena 
izango bada, eta gaitzetsitako ekin-
tza harmatu bakarra gure familie-
tako eta hauzoetako gazteena; eta, 
hitz batez, Euskal Herrian NAZIO 
bat eraikitzeko projektu guztia txo-
rakeria besterik ez bada. Arana-
Goiri nahastu egin zen. Eta PNV-
ak, nahastu egin zela esan behar 
du argiro. 

Eta nahastu baldin bazen, esan 
egin behar du, eta erdara batuart 
esan: "Nosotros, Partido Naciona-
lista Vasco, de perfecto acuerdo 
con UCD, PSOE, PC, e tc , renega-
mos de Arana-Goir i y de su 
proyecto; consideramos anacrónica 
la idea de edificar una Nación 
Vasca; declaramos locos a quienes 
luchan democráticamente por la 
independencia nacional y la reuni-
ficación; y perseguiremos sin pie-
dad a quienes luchen con las armas 
en la mano por esa meta demenci. 
Enviamos, por fin, nuestra inque-
brantable adhesión a la Guardia 
Civil, Policía Nacional, y demás 
brazos armados del Estado en las 
Vascongadas, para proseguir juntos 
la lucha contra el suicidio sabinia-
no". 

Eta orduan, eztaietako egunean, 
UCD-ak eta PNV-ak, PC eta 
PSOE lekuko, beren ezkontza os-
patuko duten egunean, marmita-
koak, txistulariak eta "boga, boga, 
mariñela"k ez dira faltako. 

Baina, zinez, "para ese viaje no 
hacían falta alforjas". 

